
«Անտառարդյունաբերական համալիրի և անտառային տնտեսության ոլորտում համագործակցության մասին 1998 թվականի սեպտեմբերի 11-ի համաձայնագրում փոփոխություններ կատարելու մասին»  արձանագրությունը ստորագրելու նպատակահարմարության վերաբերյալ
<<«Անտառարդյունաբերական համալիրի և անտառային տնտեսության ոլորտում համագործակցության մասին 1998 թվականի սեպտեմբերի 11-ի համաձայնագրում փոփոխություններ կատարելու մասին»  արձանագրությունը (այսուհետ՝ Արձանագրություն) ստորագրելու շարժառիթներն են ԱՊՀ մասնակից-պետությունների միջև անտառ-արդյունաբերական համալիրի և անտառային տնտեսության ոլորտում համագործակցության զարգացումը և համագործակցության նորմատիվ իրավական բազայի կատարելագործումը:

Արձանագրության իրագործումը նպաստում է ԱՊՀ մասնակից-պետությունների միջև իրավական, վարչական, սոցիալ-տնտեսական, անտառների կայուն կառավարման և անտառային ռեսուրսների վերարտադրության ոլորտում փոխշահավետ համագործակցության զարգաց–մանը և համատեղ ծրագրերի իրականացմանը: 
Համագործակցության շրջանակներում Կողմերը փոխանակում են  տեղեկատվություն անտառարդյունաբերական համալիրի և անտառային տնտեսության ոլորտում օրենսդրական նորմատիվային, մեթոդական և այլ փաստաթղթերի մասին: Անտառարդյունաբերական համալիրի և անտառային տնտեսության ոլորտում համագործակցության 1998 թվականի սեպտեմբերի   11-ի Համաձայնագրին համապատասխան ստեղծված Խորհուրդը նպաստում է անտառարդյունաբերական համալիրի և անտառային տնտեսության ոլորտում միջազգային կազմակերպությունների հետ համագործակցութանը, աջակցում է անտառային ոլորտում կադրերի մասնագիտական վերապատրաստման, մարկետինգի և մենեջմենտի դասընթացների, կառավարման դպրոցների կազմակերպման, մասնագիտական փորձի, գիտելիքների և տեղեկատվության տարածման, կոնֆերանսների գիտաժողովների, ցուցահանդեսների կազմա–կերպման աշխատանքներին:

«Անտառարդյունաբերական համալիրի և անտառային տնտեսության ոլորտում համագործակցության մասին 1998 թվականի սեպտեմբերի 11-ի համաձայնագրում փոփոխություններ կատարելու մասին» արձանագրության ստորագրումը կխթանի վերը նշված գործողությունների առավել արդյունավետ իրագործմանը, ինչպես նաև անտառարդյունաբերական համալիրի և անտառային տնտեսության ոլորտում ԱՊՀ մասնակից երկրների համագործակցությանը:
Ելնելով վերոգրյալից` Հայաստանի Հանրապետության գյուղա–տնտեսության նախարարությունը «Անտառարդյունաբերական համալիրի և անտառային տնտեսության ոլորտում համագործակցության մասին 1998 թվականի սեպտեմբերի 11-ի համաձայնագրում փոփոխություններ կատարելու մասին» արձանագրության ստորագրումը գտնում է նպատակահարմար:

